
EUSKARARJUSTIZI AMADMINISTRAZ I OAN

Etxekoen begietatik

Urteak dira euskara normalizatzeko urratsak ematen ari dela justizia administrazioan.
Gaur egungo egoeraz hausnarketa egin dute ArGiarako, EAEko Justizia Administrazioarekiko
Harremanetarako Zuzendaritzako Normalizazio Arloko hainbat langilek .

JUSTIZIA ADMINISTRAZIOAN
euskara normalizatzeko
politika, aurreko zenbait
ekintza gorabehera, 1996an
hasi zen, Eusko Jaurlari-
tzak justiziaren arloko fun-
tzionarioen eta baliabide
materialen eskumena jaso
zuenean. Ordura arte eus-
karak ez zuen ia lekurik
epaitegietan, ez ahozko
harremanetan, ez agiri judi-
zialetan, ez aplikazio infor-
matikoetan. Euskararen
erabilera normalizatzeko
1982an onartu zen Legeak
justizia administrazioareki-
ko harremanetan herrita-
rrak aukeratutako hizkun-
tza erabiltzeko eskubidea
jasotzen zuen, euskaraz
aurkeztutako idazki eta agi-
rien baliozkotasuna bermatzen zuen
eta Jaurlaritzari euskara sustatzeko
politika bat eskatzen zion, baina
hizkuntza politika eraginkor bat egi-
teko baldintzarik ez zegoenez, esku-
bide horiek aitorpen formalak bes-
terik ez ziren.

Izan ere, justiziaren arloan dau-
den zailtasunak ez dira nolanahiko-
ak. Giza baliabideetako eskumena
transferituta dagoen arren, gogoan
izan behar da funtzionarioak estatu
mailako kidegoetan daudela antola-
tuta eta hizkuntza eskakizunak ezar-
tzea oraingoz ezinezkoa dela. Gai-
nerako eragile juridikoen kasuan
(epaileak, fiskalak, idazkariak) egoe-
ra oraindik ere gordinagoa da eta
gutxi dira euskaraz moldatzeko gai
direnak. Bestalde, kidego horien
ardura daukaten estatu mailako era-
kundeen jarrera ere ez da betiere

euskararen erabilera sustatzearen
aldekoa izan.

Funtzionarioei buruzko eskume-
na jaso bezain laster hasi ziren lehen
normalkuntza neurriak, besteak
beste, funtzionarioen, karrera judi-
zialeko eta fiskaleko kideen eta idaz-
kari judizialen hizkuntza gaitasuna
hobetzeko ikastaroak, Ministerioate-
kin eta Botere Judizialaren Kontseilu
Nagusiarekin sinatutako hitzarme-
nen babespean. Bereziki aipagarria
da 1996an bertan sortu zela agiri
judizialak euskaraz normalizatu eta
bateratzeko batzordea, gerora
garrantzi handia izan duena, justizia-
ren arloan erabiltzen diren 20.000
inguru agiri aztertzeko lan eskerga
baitu aurrean. Harrezkero lan handia
egin da, orrialde hauetan nola edo
hala laburbiltzen saiatuko garena.

Hizkuntza prestakuntza
Alde batetik, euskarazko ohiko ikas-
taroak daude, bai funtzionarioen-
tzat, bai epaile, fiskal eta idazkari
judizialentzat, HABEren bitartez
edo IVAPekin elkarlanean ematen
direnak. Autoikaskuntzako metodo-
logiak ere eman du fruiturik BOGA
sistema multimediaren bidez.
Ikastaro horiez gain, beste pres-
takuntza saio batzuk ere ematen
dira barruti judizial guztietan.
Astean behingo saio hauen xedea da
langileek eguneroko lanean dituzten
hizkuntza premiei erantzutea, eta
prestakuntza orokorra baino gehia-
go epaitegietako lanerako behar
dituzten baliabideak eskaintzea da
helburua. Urtetan gaztelania hutsez
lan egin izanaren inertziak gaindi-
tzea ez da lan erraza, eta horretara-

Euskara justizia admimistrazioan

ko oso egokiak dira saio hauek,
batzuk mintzamenean aurrera egite-
ko pentsatuak eta beste batzuk ida-
tziari begira terminologia jutidikoan
sakontzera bideratutakoak.

Agiri judizialak

Euskararen erabilera bultzatzeko
aparteko garrantzia izan du agiri
judizialak euskaraz normalizatzeak
eta eredu elebidunak ezartzeak.
Gaztelania hutsezko dokumentuak
ordezkatzea oso lan nekeza eta
luzea da, agiri kopurua ikaragartia
delako eta terminologia lan sakona
eskatzen duelako. Horretan azpima-
rratzeko modukoa da euskarazko
testu normalizatuak onartzen dituen
batzordearen lana. Funtzionatioen
lana errazteko 2006an lagundutako
itzulpen sistema bat jarri zen abian,
itzulpen memorien erabileran oina-
rritutakoa, datuak behin bakarrik
sartuta eredu elebidunak ateratzea
posible egiten duena.

Sistema hori azkenean JustiziaBat
izeneko aplikazio informatikoan
integratu da. Aplikazio hori pixka-
naka ezartzen joan da jurisdikzio
guztietan eta, oraindik barruti guz-
tietara iritsi ez bada ere, ezatti izan
den tokietan lortu dituen emaitzak
ikusgarriak izan dira. Adibide
batzuk jartzeagatik, Donostiako
lehen auzialdiko epaitegietan %7tik
%49ra egin du gora agiri elebidunen
kopuruak JustiziaBat aplikazioa eza-
rri den lehen urtean, eta Gasteizko
lan atloan, bertiz, %16tk %79ra.

Aplikazio informatikoak

JustiziaBat aplikazioaz gainera,
badira beste batzuk ere aurrerapau-
so handiak ekarri dituztenak. Esate
baterako, bake epaitegietan —barruti
judizialetako buru ez diren herrieta-
ko epaitegiak— Epainet aplikazioa
ezarri zenetik nabarmen aldatu da
lan egiteko modua eta euskararen
erabilera. 300 agiri inguruko corpus
normalizatua dago aplikazioan, eta

VAP

horrek euskararen erabilera idatzia
ia kasu guztietan bermatzen du,
funtzionarioen lana erraztearekin
batera.

Aurten bertan ezarri den aplika-
zio berri bat aipatzeagatik, erregis-
tro zibiletan erabiltzen hasi diren
Inforeg dago, Ministetioak ezarrita-
ko eta guk itzulitako aplikazioa.
Hemendik aurrera Barruti Judiziale-
tako buru diren herrietako erregis-
tro zibiletan inskripzioak —jaiotzak,

Hemendik aurrera Barruti
Judizialetako buru diren
herrietako erregistro
zibiletan inskripzioak
(jaiotzak, ezkontzak...)
euskaraz egiteko
aukera dago

ezkontzak, heriotzak, tutoretzak—
euskaraz egiteko aukera dauka herri-
tarrak, eta baita ziurtagiriak euskara
hutsez eskatzekoa ere. Ministerioak
ez du, momentuz, aukera hau
herrietako bake epaitegietara heda-
tu. Horretan ere esan dezakegu
mendetan baztertua egon den espa-
rrua irabazten ari dela euskara.

Aurrera begira
Orain arte egindakoa biltzeko eta
aurrera begira lan ildo berriak
zabaltzeko, Jaurlaritzak 2008an
onartu zuen Justizia Administra-
zioan Hizkuntza Normalizatzeko
Plan Orokorra, 2008-2017 epean
gauzatzeko pentsatutakoa eta eus-
kararen erabilera sustatzeko neurti
guztiak eskema sendo eta koheren-
te batean biltzen dituena. Bost hel-
buru estrategiko finkatu ditu plan
horrek:

1.- Euskarari garrantzi gehiago
eskaintzea, eta horri hedapena
ematea. Huskara lan eta zerbitzu

hizkuntza gisa baloratzea da hel-
burua, eta organo judizialetan eus-
kara egunerokotasunez erabiltzea
lortzea. Horretarako, behar diren
baliabideak esleitzeaz gain, berebi-
ziko garrantzia ematen dio Planak
gainerako instituzioekin adostasun
handiagoa lortzeari.

2.- Herritarren eta profesiona-
len artean euskarazko zerbitzuen
erabilera sustatzea, eskaintza uga-
rituz. Terminologia batzea eta
hedatzea, agiri elebidunak bultza-
tzea eta justizia administrazioaren
informatizazio prozesuan euskara
txertatzea dira horretarako ildo
nagusiak.

3.- Justizia Administrazioaren
zerbitzuan diharduten funtziona-
rioen artean euskararen erabilera
sustatzea. Puntu honetan berebizi-
ko garrantzia izango luke hizkun-
tza eskakizunak esleitzera iristea,
baina hori oraingoz, Planaren
oinarrian dagoen Dekretua bera
bezala, auzibidean dago eta eraba-
kiaren zain.

4.- Epaile, fiskal, eta idazkari
judizialek euskararen normalizazio-
arekiko jarrera positiboa izan deza-
ten saiatzea. Oinarrizko adostasun
puntuak lortu beharra dago ezin-
bestean justiziako eguneroko jardu-
nean benetako protagonista diren
eragileekin.

5.- Abokatuak sentsibilizatzea eta
gaitzea. Abokatu elkargoekin erabi-
lera planak egitea da asmoa, hizkun-
tza gaitasuna hobetzeko eta egune-
roko lanean euskara erabiltzea
erraztuko duten tresnak garatzeko.
Lizitazio publikoz kontrataturik,
Emun, Ibermatica, Indra eta Uzei
enpresa berezituak gurekin ari dira
egun, hizkuntza normalizazio
lanetan.

Gauzak horrela, egindakoa sen-
dotzeko eta etorkizuneko erronkei
itxaropenez erantzuteko moduan
gaudela uste dugu. M

Babeslea: IVAP
“IVAPen misioa da Euskadiko Herri Administrazioetako pertsonak eta antolakuntza hobetzea, administrazio eraginkorragoa, efizienteagoa eta
elehiduna lortzeko asmoarekin, eta zerbitzu publikoke zenbait balio komun oinarri hartuta. Horretarako, honako hauek eginge ditu:

o Euskadiko Herri Administrazioen zerbitzura dauden langileei etengabeko prestakuntza
eman eta langileak hautatu.

e Euskararen erabilera administrazioan normalizatu dadin sustatu.

e [tzulpen ofizialak eta lege- eta administrazio-arloko euskarazko terminologia.

e Hizkuntzari, legeari eta antolamenduari buruzko aholkularitza, eta antolaketa eta
kudeaketaren inguruko ikerkuntza.”

rakunde.
Crariame Ao aat

B C1ros ]Z) eroan
Hondartzako gogoetak (1)

UDAKO EGUZKI GALDATAN, hondarre-
tan etzanda egoteak askorako ema-
ten du: azala iluntzeko, lo egiteko,
irakurtzeko, eta nahi izanez gero, ati-
keta soziolinguistiko xumeak egite-
ko. Beno, orain kontatuko dudana ez
dakit hain ariketa xumea den 25 urte-
tik gorako entzuketa lanaren ondo-
rioa baita. Zarauzko (Gipuzkoa)
hondartzan eibartar taldeari belarria
jarrita egindako “ikerketa” da hona-
koa. Nire adineko gazte koadrilaren
gurasoak beti gaztelaniaz entzun
ditut, korroan eseri eta hitz eta pitz.
Euskaraz hitz solteren bat. Aspaldi
ama hizkuntza euskara izan eta gaz-
telaniara jauzi egindakoak ote? Ez
diet galdetu, nire irudipena baino ez
da. Haien semeei dagokienez, pare

Honelako albisteak egunero irakurtzeko, jaso hari(@ DOAN e-postaz:
www.argia.com/harpidetza_haria.php

ONINTZA IRURETA

bat entzun izan ditut euskaraz, pri-
merako euskaraz. Gainerako guztiei
hitz erdirik ere ez. 25 urte eta gero
ateratako ondorioa: gutxi batzuk
badakite euskaraz nahiz eta hondar-
tzako eguzkipean ia inoiz erabili ez
eta gehienak ez lirateke gai elkarriz-
keta euskaraz emateko.

Hara nolako ezustekoa! Hiruga-
rren belaunaldia iritsi da, pardelak
balantzaka dabiltza hondarretan, eta
aitak atzetik: “Etorri hona maitea,
gero joango gara uretara”. Mende
laurdenean erdaldun nuena di-da
batean euskaldun! Aitatxok primeran
egiten du euskaraz. Ez dakit poztu
ala tristatu. Etorkizun hurbileko kal-
kulu ezkorra egin dut segituan: par-
delak ahaztu eta haur horiek gutxie-
neko fundamentuarekin hitz egiten
hasten direnean gaztelaniara egingo

TALATAN

Okerrena ez da pasa

Gobernuek eta nazioarteko erakundeek mezu baikorra iritsarazi digu-
te, esanez finantza eta ekonomia krisiaren okerrena atzean utzi dugu-
la. Krisiak, diote, behea jo du, eta burua altxatzen hasiko da. Egia da.
Krisiaren txarrena pasa da bankari handientzat, zuzendari handientzat,
inbertitzaile handientzat, espekulatzaile handientzat. Zeren mundu
mailako egoera finantziero-ekonomiko larriaren aurrean euren ardurak
ez betetzeaz gain, kapital publikozko injekzio erraldoiez “saritu” dituz-
te. Eta beraiek dira, ez enpresa txikiak, autonomoak eta kontsumitzai-
leak, arazorik gabe kredituak lortzen dituztenak. Haien galerak zerga-
dunaren diruz sozializatu dira. Orain berriro dirua belarritik dariela hasi
dira eta irabaziak, noski, ez dira sozializatzen. Krisiaren okerrena pasa
da; beraientzat, noski.

Krisiaren txarrena ez da pasa enpresa txiki eta ertaineko langileentzat.
Hil honetatik aurrera Lan Erregulazio Espediente gehiago ezagutuko
dituzte eta langabeziara joango dira. Okerrena ez da pasa Hego Euskal
Herriko langabeen %33arentzat (50.500 baino gehiago); ez dute presta-
zio ekonomikorik ez langabezia sorospenik bizirauteko. Okerrena ez da
pasa aldi baterako milaka langilerentzat (langileen %40ak aldi baterako
kontratua dauka hamar urtez lan eginda), enpresatik botatzen dituzten
lehenengoak izaten dira. Okerrena ez da pasa milaka gazterentzat. 30
urte baino gehiago eta unibertsitate ikasketa eta guzti lan merkatuan
sartu ezinik dabiltza. Okerrena ez da pasa milaka etorkin, emakume,
alargun eta pentsiodunentzat. Ozta-ozta bizi dira larrialdiko laguntza edo
pentsio kaxkarrekin. Okerrena pasa da, bai, krisiaren erantzuleentzat.

Jnan Moavi Aw&ji

dute jauzi. Sarti esandakoa: euskara
haur hizkuntza dela ikasiko dute.
Horren adibide garbia aurten froga-
tzeko aukera izan dut, nola ez, “tes-
tuinguru soziolinguistiko” berean.
Datotten astean hurrengo kapitulua.

Roger Idiart hil da

ROGER IDIART idazlea hil zen joan
den asteazkenean, abuztuaren 26an.
78 urte zituen. Azkaindarrak ber-
tso-paperak, kantak eta pastoralak
idatzi zituen bizi izan zen bitartean.
Bera izan zen pastoral bat idatzi
zuen lehen lapurtarra: 1991. urtean
aurkeztu zuten jendaurrean Xa/ba-
dor. Hamar urte beranduago,
Etxabun Iruri pastorala idatzi zuen.
Kanta ezagun askoren hitzak ere
bereak ziren: Orhiko Xoria, Baionako
suprefeta eta Bedatsian, besteak beste.
Irratian eta prentsan ere lan asko
egindakoa zen Idiart.

Juan Carlos Moreno Cabrerak [ 4

dignidad e ignaldad de las lengnas libu-

ruan esanak, Nila Vigilek bere

blogean entresakatuak:

“Hizkuntzen arteko desberdinta-
sunek arrazoi ez linguistikoak
dituzte: arrazoi historiko, politiko,
kultural, demografiko edo sozialak
dira. Desberdintasun horien
aurrean hizkuntz eskubide unibet-
tsalak (giza eskubide unibertsalen
parekoak) aldarrikatu, defendatu
eta baliatu behar dira. Batez ere
aldarrikatu behar dira hizkuntza
komunitatea biziki murtiztua
denean edo komunitate horren
aktibitatea esplizituki debekatu
denean. Jendeari sinetsarazi behar
zaio beste hizkuntzez eta kulturez
egiten dituzten balore epaiak ezja-
kintasunean oinarritutako aurre-
juzkuak direla, eta ez genuke
aurrejuzku horiek finkatzen lagun-
du behar”.

Ez da giza eskubideen izenean

PRESOEN ARGAZKIEN EIE @ IErat:
eta liskarra ekarri du uda honetan eus-
kal gizartera, berdin da Rodolfo Ares
Herrizaingo sailburuaren politikak ara-
zorik konpondu ez izana eta haren
aginduek liskar gehiago eragitea.
Garrantzitsuena ez baita arazoak bide-
ratu eta saihestea, funtsezkoena ETA-
ren deslegitimazio sozialaren politika
baita, eta horretan ari dela argi eta
garbi erakustea. Argi dago ETAk
baduela —gaur atzo baino gutxiago—
legitimazio sozial maila bat eta, arrazoi
askorengatik, badu logikarik PSE-PP
gobernu batek legitimazio sozial
horren aurka egitea. Edo lehenago
EAJ-EA-EB gobernuak ere hala egitea.
Beste kontua da deslegitimazio horre-
tarako edozer onargarria izatea, orain
presoen auzian egiten ari den bezala.

Une honetan, aldiz, konpontzea ez
da garrantzitsuena, gogortasun irudi
zehatza argi gizarteratzea baizik. Hori
ari da izaten Patxi Lopez gobernuaren
helburu nagusietakoa bere agintaldia-
ren hasieratik, bai ETAren atentatuen
erantzunen antolaketan edo bai pre-
soekiko elkartasun adierazle izan dai-
tekeen edozein agerpenetan.

MWl honetan euskal gizarteak bizi
dituen arazo politiko ugari islatzen
badira ere, errepresio gertaera zehatz

euskara

hauetan brotxa sendoari heldu dio
Aresek eta bere zertzeladekin beste
arazo ugari ezkutatu, nagusiena eus-
kal preso politikoen eta haien seni-
deen giza eskubideen bortxaketa.

Ez naiz sartuko sufrimenduaren
konparaketa eta graduazioetan, baina
ohikoan euskal presoek bizi dituzten
baldintza 0so gogorrez gain, aipatuko
ditudan lau zutoinak giza eskubideen
urraketa eragile sendoak dira eta pre-
soak —pertsonak— helburu politikoeta-
rako erabiltzen direla frogatzen dute:
bat, sakabanaketa presoen eta haien
senideen aurkako giza eskubideen
bortxaketa da; bi, Parot Legea Espai-
niako Estatuak gauzatu duen tresna
juridiko maltzur eta presoen eskubide
urratzaile handiena da; hiru, preso
gaixo larriekiko politikak ondorio
larriak dauzka preso askorentzat; lau,
“dena da ETA” politiken ondorioz, ETA-
koak ez diren dozenaka preso ofizialki
ETAko bihurtu ditu Estatuak.

Aipatutako lau esparru horietan,
azken 30 urteetan ehunka dira politika
horien desagerpena aldarrikatu duten
euskal instituzioen eskaerak, bai uda-
letxe, batzar nagusi zein Eusko Lege-
biltzarrean bertan. Madrilen agintean
bat edo bestea izan, muzin egin zaie
beti eskaera horiei. Gaur egun ere
euskal gizartearen zati handi batek

—handienak, alderdien ordezkarien
esanei erreparatuz gero— presoen
eskubideak aintzat hartzea eskatzen
du eta aipatu lau zutoin horien desa-
gerpena. Baina ETAren aurkako PSE-
PP diskurtsoa gailentzen zaio beste
edozelako diskurtsori, eta horren
froga da Eudel ere Eusko Jaurlaritza-
ren presioetara makurtzearena. Esku-
bide batzuen izenean —ETAren bikti-
mena adibidez— ezin dira beste batzuk
zanpatu —presoekiko elkartasunarena
gta haien eskubideen defentsarena
esate baterako—. Akaso helburu politi-
ko zehatzen izenean bai, baina ez
behintzat giza eskubideen izenean.

AW AEDEI M defentsan
aritzea ez da ETAren alde aritzea, hori
bistan da. Preso ohi bati, ongi etorri
bat egitea politikoki adierazgarria izan
daiteke —batez ere horietan parte har-
tzen duen jende kopurua eta mezua-
ren arabera—, baina maitasun ager-
pen hori batez ere bere gertukoenen
agerpen humanoa da, izan preso ohia
dena delako kolorekoa. Komunikabide
ofizial nagusienek hori esan arren,
“Presoak Euskal Herrira” bandera edo
beste hainbeste sinbolo ETAren sin-
bolo eta elkartasun gertaera ETArenak
direla esatea errealitatearen distortsio
sakon eta interesatua da.

BFA
7 DFB

Aldundla

Diputacion -~

= eta bi abuztu geroago

Net Hurbil

PELLO ZUBIRIA

Zor gaiztoko
burbuila lehertu

B Agorrileko albiste nagusietako bat, ertzainek euskal karrikei
egin dieten “aurpegi garbiketa” historikoarekin batera, izan
da munduko nazio batzuetako ekonomiak hasi omen direla
atzeralditik ateratzen. Ditxosozko “ernamuin berriak”
loretuko ote dira? Ann Pettifor ezezkoan dago.

LLUR HARTZEKO EGUNAK DIRENEZ
opor osteko lehenbizikoak, mun-
duko krisi ekonomikoari iraileko
azterketa egiteko aitzakia ematen
dute. Zertan gaude, pasatu da oke-
rrena, geratu da atzerakada, ekono-
mia paralizatuari kimu berriak
sortu al zaizkio dagoeneko, kon-
tsumo zoroko urteen itzulera hur-
bilago ote da?

Ez da oso elegantea notk bere
idatzi baten aipamena egitea.
Akats horretan erori da, nahita,
NET HURBIL hau titulutik hasita,
justu duela bi urte ipinitakoari
(“Zor gaiztoko burbuila lehertu
zen abuztuan”) egiten baitio oihat-
tzun. Hona orduko azken lerroeta-
ko batzuk: “Aipatu duguna bezain
analisi katastrofikoak Ann Pettifor
eta beste lau katuk sinatu izan
dituzte abuztu honetan. Gainera-
koek uste dute aste gutxitan bare-
tuko direla gauzak. Baina denek
aitortzen dute astindu gehiago
izango dela laster”.

Kontua da Ann Pettifor ekono-
mialariak berak Debtonation-day, plus
two (Debtonation —zorra lehertu
zeneko— eguna gehi bi) artikulua
plazaratu duela abuztuan Open
Democracy sareko hedabide aurrera-
zalean. Debtonation kontzeptua
Pettifor berak sortu zuen —2003tik
ari zen kredituen burbuila lehertzear
zela— eta justu duela bi urte Open

Democracyn publikatu zuen Debtona-
tion: how globalisation dies. Haren
tesiaren muina: globalizazioa
finantz erakundeek gidatu dutela
zorpetze erraldoian oinarrituta, eta
2007ko abuztuan zapartatu zela
eskema horti.

2007an Pettiforrek egindako
aurreikuspenak bete egin dira, eta
horregatik merezi du bai haren
orduko analisietara bihutrtzea eta
bai etotkizunaz dioena irakurtzea,
arriskatu eta asmatu zuten ekono-
mialari urrietakoa izan baitzen.

Zorpetze erraldoiaren gurpilak
eztanda egin ondoren, bi urteotan
sekulako diru galerak egin dituzte
bankuek, askok hondoa jo dute
—tartean handienetako batzuek—,
kredituak izoztu egin dira, estatuek
ortodoxiari errespetua galduta
zuzenean sartu behar izan dute
eskua finantz merkatuan, munduko
ekonomia erdi-paralizatu da, indus-
triaren salmentak agortu, milioika
herritar behargin langabezian amil-
du, familia andanak etxebizitza
galdu...

Pettiforrek kalkulatu du urteotan
25 bilioi dolar galdu dituela mun-
duak krisiarekin, AEBen urtebeteko
Barne Produktu Gordinaren bi hala-
ko zuloa. Eta honek paralizatu egin
omen du globalizazioa. “Araurik
gabeko kredituak ziren globalizazio-
aren muina, ez komertzioa, nahiz

ITAL FL

eta espekulazioaren eromena mundu
mailako salerosketetan islatu den.
Analista eta ekintzaile askok ez zuen
ondo ulertu finantzak munduko
ekonomian jokatzen zuen papera
(...) Globalizazioaren aurkako mugi-
mendua bera komertzioan egoskor-
tu zen, eta finantzen garrantzia
gutxietsi zuen”.

Hurbileko etorkizunari begira
gauzak nola dauden analizatzeko, bi
atali erreparatu die Pettiforrek. Bate-
tik, mundu mailako komertzioari,
hori izan baita globalizazioaren iku-
rra, nazioetako ekonomiak planeta-
koan integratu behar omen zituena.
Bestetik, Txinako ekonomiaren
aldartea. Asko abonatu da Txinaren
sasoia, bera izango omen dela mun-
dua krisitik aterako duen motoreeta-
koa, ez bada nagusia. Aldiz, bi atalak
aztertuta uste du Ann Pettiforrek
globalizazioarenak egin duela.

Itsas garraioaren motela
Mundu mailako komertzioan ez da
berpizkundea iragarriko duen erna-
muinik ageri. Munduko Merkatari-
tza Erakundeak aurreikusten du
2009an salerosketak %10 murritza-
goak izanen direla iaz baino. Itsaso-
ko garraioan eta ontzigintzan nabat-
mentzen da gehien.

Munduko portuetan 500 kontai-
ner-ontzi omen daude lanik gabe
amarratuta lehorrari, milaka mari-




“Lifefloatingby” sinatzen duen batek ipini du argazki
hau Interneten: kontainer garraioan dabilen
itsasontziari zama mugitu egin zaio. 1929tik gaurdaino
munduak ezagutu duen ekonomi krisirik sakonena dela
aitortu ondoren, ekonomialariak eztabaidan ari dira
haren sakonaz: Ann Pettifor eta beste ekonomialari
gutxi batzuk uste dute globalizazioaren bidea eten egin
dela 2009ko abuztuko krisiaren ondoren. Beste
eztabaida bat krisiaren iraupenari eta bilakabidearen
ereduari dagokio. “V” ereduko krisi sakon baina
laburra dagoeneko ezinezkoa denez, “U” formako
eboluzioa eramango duela uste dute askok, eta laster
hasi beharko luketela gauzek hobetzen. Horretan
sinesten dute azkenaldian “ernamuinak” aipatzen
dituztenek. Ezkorrago batzuk beldur dira “L" luze
depresiboaren moduan luzatuko dela. Baina krisiaz
aldez aurretik alarma piztu zuen Nouriel Roubinik uste
du “W" formako bilakabidea eduki dezakeela:
atsedenaldi laburra hilabeteotan eta berriro zulora.

nel besoak tolestatuta. Sektoreko
informazio iturriak aipatu ditu
Ann Pettiforrek.

Seeking Alpha buletinean Steven
Hansen itsas garraioan adituak kon-
tatu du berrikitan Sea Asia 2009 bil-
tzarrean pakeboteen jabeek, ontzi-
gintzako  nagusiek, garraio
korporazio erraldoietakoek eta
logistikako ugazabek ia aho batez
iritzi omen diotena: krisiak luze joko
duela oraindik, zehazki bost urte.

Une honetan itsasontzi gehiegi
dago. Hori gutxi balitz, ontziolek
sekula baino bapore gehiago dauz-
kate bukatzear, berehala uretaratze-
ko prest. Abendu honetarako mun-
duan kontainer garraioan ari diren
ontzi guztien %20 egon omen daite-

Ther Spiegel astekari liberal alema-
nean munduko itsas garraioaren
panorama beltza marraztu dute
Global Crisis Hits Shipping Industry
Hard Mundu mailako krisiak gogor
astindu du itsas garraiogintza) erre-
portaje luzean. “Itsasoko garraioak
beste ezein atalek baino etekin han-
diagoa atera dio globalizazioari.
Baina munduko ekonomiaren kri-
siak beste guztiak baino gehiago
zauritu dezake”. Erradiografiak ez
du kasik argiunerik erakusten: bapo-
reak erdi hutsik nabigatzen, pakebo-
te berriak kaitik atera gabe, pleit edo
prezioak erdira makurtuta, bankuak
kredituak ukatzen...

Itsasoko garraioak kapital asko
behar baitu. Zorraren burbuila

dirua lagatzeko, baina anpulua lehet-
tu denean kredituak agortu egin dira
itsasgintzarako ere. Hilabeteotan
ontzigintzako aktibitatea gobernuek
luzatutako kreditu eta dirulaguntzen
bizkar dabil. Noiz arte? Ez jakin.
Edonola ere, Seeking Alphan aipa-
tzen zen Sea Asia 2009 biltzarrean
industriako nagusiek onartu omen
zutela mundua ez dela berriro itzuli-
ko 2007aren aurreko garaietako
kontsumismo zorora.

Bitartean zer lortuko du Txina
erraldoiak? Txinaren hazkunde tase-
tan dituzte itxaropen handiak aditu
askok. Bestela uste du Ann Pettifo-
rrek, Munduko Diru Funtsaren ana-
lisietan bezala beste batzuetan oina-
rrituta. Txinaren hazkundea handia
izanik ere, mundua krisitik ateratze-
ko derrigorrezkoa litzateke Europar
Batasuna eta AEBk ateratzea. Gai-
nera, Txinaren azken hilabeteetako
hazkundea Estatuaren diru injekzio-
ei esker gertatu omen da neurri
handi batean, eta asko uste du, bel-
durrez, lehertuko den hurrengo
burbuila han puztu dela.

Ann Pettiforren epaia: “2007ko
abuztuaren 9an aldatu egin zen
mundua. Guztiok —gizabanako,
familia, enpresa, banku, gobernu,
nazioarteko erakunde...— nozitzen
ditugu ondorioak. Debtonation-day
egunaren errainupean gaude: egun
hartan mamitu ziren aurreko
belaunaldiaren ekonomiazko huts
egiteak eta krisi aro berri batean
murgildu ginen”. M
www.argia.com/nethurbil.php
helbidean, gai honi buruzko informazio

Kalitatea

ke lanik gabe geldirik. garaian bankuak amorratzen zeuden gehiago eta Interneteko loturak.

Etxean uso ,

txean otso eta kanpoan uso denari

gaitz iritzi dio euskal tradizioak.

Etxean uso izan behar baita. Otso,

berriz, inorekin izatekotan, kanpo-

koekin hobe. Horra, nonbait, giza-
legea gurean.

Ez gara bakarrak, bistan dena. “Coz
la patria, como con la madre, con ragon o sin
e/la” aldarrikatu izan dute espainolek,
zenbait konturen ukiezintasuna azpima-
rratzeko tenorean. Ez dakit norainoko
kontsolagarria den, hala ere, toki guz-
tietan zakurrak oinutsik ibiltzen direla
jakitea.

Etxean uso dugu euskal kultura. Uso-
tasuna du ezaugarri. Otsotasuna, lege
zaharrera. Bertzeekin. Ulergarria da,
neurri batean. Ulergarria, ez bakarrik
giza talde guztiek etxeko sua etxeko
hautsekin itzaltzeko duten berezko joe-
ragatik. Guti gara, guztiak elkarren
artean ezagun(egi)ak eta, gainera, balite-
ke stand berean suertatzea Durangoko
hurrengo azokan. Ez dira horiek elka-
rrekin muturka ibiltzeko baldintzarik
hoberenak.

Horri, gure egoeraren pertzepzioa
gehitu behar. Setioan bizi gara. Ingura-
turik gauzkate etsai gogorrek. Edo
—gauza bera dena— horren irudipena
aski zabaldua da gure artean. Egunero
irakurtzen edo aditzen ditugu kanpoko
izterbegien aitzinean “batasunerako”
eta “denok bat egiteko” deiak. Ez da
aise arrastotik ateratzea. Nork ez du
haurridearen arnasa sumatu nahi, elka-
rrekin besoz beso ibiltzean?

“Lehenagoko bertsolariak zirika ari-
tzen ziren entzulearekin. Oraingoak,
musuka”. Halakoa ez bazen halatsuko
arrazoia aditu genion duela zenbait urte
Atxagari. Halakoxea, orokorrean, eus-
kal kultura ere. Salbuespenak salbues-
pen, musuka entzuleari, musuka irakur-
leari. Batez ere entzule eta irakurle mota
jakin bati.

Kritiko izan beharra aipatzen dugu
maiz kultur adierazpideez ari garelarik.
Zorrotz izan beharra. Egiazki, hitz
horiek kanpokoekin eta kanpokoez ari-
tzean baizik ez ditugu egiazki gauza-
tzen. Barnerako, errana da, usotasuna

dugu gure horren ezaugarri nagusieta-
rik. Usotasuna, etxeko batzuendako
bereziki. Edo horiekin baizik ez.

Paradigmatikoa da, alde horretatik,
euskarazko hedabideen jarrera. Euskal
prentsa idatziarena, bereziki. Kanpoko-
ei hortzak erakusten dizkie, otso itxu-
ran. Kanpokoek, alabaina, ez dute ira-
kurtzen. Badu antzerkitik zerbait, beraz,
haren matxino eta errebel plantak. Etxe
barnean otzana baita oso. Mintzeko bel-
durra du. Batez ere batzuk mintzeko
beldurra. ;

Euskal prentsak ez du gure aferen
gaineko eztabaidarik pizten. Eta ezta-
baida abiarazia dagoenean, isilarazteko
tresna bilakatzen da maiz, badaezpada
ere. Buskal prentsa irakurrita, oasi bare
bat irudituko zaio irakurleari euskal kul-
tura eta euskararen mundua. Korrikan
presoen argazkiak ateratzeagatik etsaiak
eta erdaldunak baizik ez dira mintzen.
Ikastolen mugimenduan ez dago barne
krisirik.

Euskal prentsa iraleurrita, oasi bare bat irudituko zaio

irakurleari euskal kultura eta euskararen mundua.

Korrikan presoen argazleiale ateratzeaga’cilz

etsaiak eta erdaldunak baizik ez dira mintzen.

Tkastolen mugimenduan ez c{ago barne krisirik

Gurea ez da oasi barea, alabaina.
Gureaz ikusmolde ezberdinak daude.
Zenbaitetan, bateraezinak. Eztabaidak,
izan, izaten dira, hortaz. Ez, ordea, bere
eremu naturalean, erdal prentsan baizik.
Mundu errealean, erranen nuke, krude-
legia ez balitz.

Ez dakit ohartzen garen. Etxean edo
etxeko batzuekin hain uso izatearen
poderioz, are gehiago txipitzen ari gara
gure prentsa berez txipia. M

Espainiako Inkisizioarengandik iheski, Ines de Barriuso eta bere alaba Domenjak Artaxoatik
alde egin, eta Zugarramurdira joango dira babes bila. 1512ko aurreko urteetan
kokatua dago kontakizuna, Gaztelako tropek Nafarroako inbasioa hasi zuten garaia.

Ez da errege edota gizon handien istorio bat, Inperioen
hedatzea eta Boterearen zerbitzura zegoen Eliza baten
fanatismoa sufritu zuten jendeen istorioa baizik.

Koldo Landaluzeren eleberri zirraragarria

Irailaren 4, 5 eta 6an zure kioskoan. GARA + 9,95 euro




